
Madhésia e tekstit: @ @

N& njé koh# kur siguria kombétare sfidohet ¢do dité nga sulmet
kibernetike, lufta hibride dhe vjedhja e té dhénave masive (Big Data),
Shqipéria po pérballet me njé paradoks té rrezikshém institucional dhe
juridik. Nga njéra ané, me ndryshimet e fundit ligjore né korrik 2026,
shteti shqiptar i ka zgjeruar Shérbimit Informativ Shtetéror (SHISH)
kompetencat pér t'u pérballur me kércénimet teknologjike dhe
asimetrike. Pérfshiré kétu edhe konceptin evaziv “stabilitet i
brendsh&m®, té cilin e kemi trajtuar mé herét (Shiko: Gazeta Panorama

Online, “SHISH pa Kufij, Demokraci pa Garanci”, 4 korrik, 2026) . Nga

0000000

ana tjetér, korniza penale me té cilén supozohet té ndéshkohet cenimi i

kétyre interesave jetike ka mbetur njé relike e Luftés sé Ftohté.

Mjafton té lexosh Nenet 213 dhe 214 té Kodit Penal shqiptar pér té
kuptuar thellésiné e kétij déshtimi strukturor. Sipas kétyre dispozitave,
dhénia e informatave sekrete pérbén vepér penale vetém nése i jepet
“njé fugie té huaj” dhe ekskluzivisht me qéllimin “pér t& cenuar
pavarésiné e vendit”. Ky formulim anakronik e 1é shtetin shqiptar

ligjérisht té carmatosur pérballé realitetit té shekullit té 21-té.

Né epokeén e inteligjencés artificiale dhe operacioneve hibride,
spiunazhi nuk kryhet mé vetém nga shtete tradicionale, por nga

organizata terroriste, sindikata globale hakerash, korporata apo aktoré

jo-shtetéroré (proxies). Mé e réndésishmija: qéllimi i tyre pothuajse
asnjéheré nuk éshté zhdukja e “pavarésisé territoriale” té Republikés sé
Shqipérisé. Kur njé rrjet spiunazhi viedh té dhénat e sistemit TIMS,
komprometon komunikimet e institucioneve t& siguris€, gpo shet
sekretet e protokolleve t& NATO-s, qéllimi mund té jeté pérfitimi

financiar, shantazhi politik, apo destabilizimi i institucioneve.

Ligjvénési ka vendosur barrierén e “Qéllimit Specifik” (Dolus Specialis).
Fraza “pér té cenuar pavarésiné e vendit” kérkon qé prokuroria té
provojé pértej dyshimit té arsyeshém se géllimi specifik i spiunit ishte
shkatérrimi i pavarésisé sé Shqipérisé. Né realitetin e sotém, njé
informator mund t'i shesé sekrete shtetérore njé shérbimi té huaj
thjesht pér pérfitim financiar, pér arsye ideologjike, apo pér té
shantazhuar njé figuré politike. Ai mund té mos ket asnjé interes té

cenojé “pavarésing” (sovranitetin territorial apo juridik) té vendit.

Ndryshe nga aleatét tané peréndimorg, si Shtetet e Bashkuara ku
dénohet ¢do veprim qé pérbén avantazh pér njé komb tjetér, apo Suedia
qé€ sapo kriminalizoi spiunazhin q& démton interesat e aleancés — ne
vazhdojmeé té kérkojmé prova pér pushtime klasike. Shqipéria nuk e ka
té mbrojtur penalisht né ményré eksplicite as informacionin e aleancés
euroatlantike. Pra, nése komprometohen té dhéna té NATO-s nga

territori yné, a po i cenohet vértet “pavarésia” Shqipérisé?

Mungesa e dosjeve té dénimeve pér spiunazh né Shqgipéri nuk tregon se
jemi njé “ishull pageje” apo se shérbimet e huaja e kané anashkaluar
vendin toné. Ajo éshté déshmi e verbérisé dhe pafuqisé song
institucionale. Nése shteti shqgiptar do té kishte instrumente moderne
dhe vullnet pér té goditur ndikimet e paligjshme, do té kishim paré té
paktén njé proces gjvgésor shembullor né dekadén e fundit, ndérkohég
qé€ Ballkani vazhdon té jeté poligon i hapur i luftés hibride. Kur lojtarét
globalé l1évizin burime pér té bleré ndikim e pér té komprometuar
vendimmarrjet strategjike né Tirang, strukturat tona té sigurisé dhe
drejtésisé mbyllin syté. Kjo heshtje nuk éshté pastérti. Ajo éshté frika
nga “kutité e Pandorés” qé do té zbulonin se sa thellé éshté e kapur

struktura joné shtetérore.

Ky vakum i rrezikshém ligjor merr pérmasa edhe mé dramatike kur
reflektojmé mbi krizén e thellé qé ka pérfshiré sé fundmi veté

institucionin e SHISH. Kur veté drejtimi i shérbimit kapet né rrjeta
kompromisesh e skandalesh pér shkak té emérimeve klienteliste pa
veting té miréfillté meritokratik, thelbi i sigurisé kombétare éshté i

komprometuar nga brenda.

Rreziku i vérteté, né fakt, nuk éshté se ¢éshtja shkon né gjykaté dhe
rrézohet. Rreziku éshté se prokuroria dekurajohet qysh né krye té herés

qé té ngrejé akuzén pér “Spiunazh”. Pér shkak té kétij formulimi absurd

t8 “navarécicd” nraluirardt zoiadhin rrnoén mé t8 lahtéd nér +8 naenr

sukses. Ata ngrené akuzén pér “Zbulim t€ akteve ose té dhénave
sekrete” (Neni 295/a) ose “Shpérdorim detyre”, té cilat dénohen me

vetém 1 deri né 5 vjet burg.

Nése ligji nuk i frikéson dot agjentét e huaj, vija joné e fundit e
mbrojtjes mbetet integriteti i veté institucioneve té inteligjencés. Por
kur veté ky institucion kapet nga klientelizmi dhe mungesa e
meritokracisé, rénia e sigurisé kombétare éshté e ploté. Sot, shtetet
moderne nuk po arnojné thjesht nenet e spiunazhit tradicional. Ato po
miratojné ligje térésisht té reja pér Siguriné Kombétare dhe spiunazhin
digjital. Ndoshta do t& duhet njé kapitull krejt i ri né Kodin Penal
kushtuar posacérisht “Kércénimeve Hibride dhe Sigurisé sé&
Informacionit”. Natyrisht, ¢do ashpérsim ligjor duhet té pérfshijé
klauzola té hekurta mbrojtése pér sinjalizuesit (whistleblowers) dhe
gazetarét investigativé. Vija ndarése duhet té jeté e preré: zhulimi i njé
sekreti né emér té interesit publik pér t€ denoncuar korrupsionin
shtetéror mbron Republikén, ndérsa transferimi i fshehté i tij tek

aktorét e huaj e rrezikon até.

Eshté e vérteté se shérbimet sekrete serioze rrallé i dérgojné spiunét né
dyert e gjvkatave publike. Pér t€ mbrojtur burimet, metodat dhe
teknologjiné e tvre, doktrina standarde preferon neutralizimin e
heshtur ose débimin diplomatik (shpalljen persona non grata). Por, kjo
mburojé e “sekretit operacional” vlen mé tepér pér agjentét e huaj. Kur
béhet fjalé pér qytetarét tané, zyrtaré té larté, ushtaraké, diplomaté,
vendimmarrés, mbajtés té sekreteve shtetérore, etj., té cilét rekrutohen
nga fuqi t& huaja, procesi gjyqésor pér tradhti té larté nuk éshté njé
opsion, por njé detyrim jetik shtetéror. Fakti qé né Shqipéri nuk kemi
asnjé shtetas shqiptar té dénuar pér spiunazh né dekada, nuk déshmon
profesionalizmin e heshtur té institucioneve tona té sigurisé.
Pérkundrazi, ai zbulon njé té vérteté té hidhur: infrastruktura joné e
kundérzbulimit éshté e paralizuar pér té€ goditur ata g€ e shesin shtetin
nga brenda, duke e kthyer “sekretin shtetéror” né njé alibi pér

paprekshmériné e elitave té devijuara.

Nuk mund té luftohet spiunazhi modern me ligje t& djeshme dhe me
institucione té kapura sot. Kodi Penal duhet té ndrvshohet urgjentisht
pér té dénuar cenimin e “sigurisé kombétare dhe interesave strategjike
té aleancave tona”, duke fshiré pragun absurd té “cenimit té
pavarésisé”. Megjithaté, nuk mjafton té arnosh Kodin Penal kur s'ke
vullnet qé ta zbatosh até. Eshts njésoj si té blesh njé braveé té
sofistikuar pér njé deré gé e Ié gjithmon# hapur. Nése shteti nuk
zotéron instrumente ligjore precize pér té mbrojtur informacionin e tij
dhe vullnet politik pér té pastruar institucionet e sigurisé nga
militantizmi dhe paaftésia, atéheré fjalét e bukura pér modernizim

mbeten thjesht njé fasadé qé fsheh rénien e Republikés.

